
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
এসাে


 


এসাে—(এসাে—এসাে) আমার কাছে তােমার আসা

না হলে মরে যাবে না ভালােবাসা;

মানুষ শুধু চায়

কখনও নীল আকাশকে কি পায়

কোনাে দিনের কোনাে পথের শেষে।

পাখির পালক বটের পাতা হতেছে মলিন;

কোথায় তুমি রয়েছ এত দিন?

সময় তােমার আমার হাতে বুঝি

দেবে না আর যতই আমি খুঁজি

জলের মতন জলের খোঁজে ভেসে।


মন তবুও না হার মেনে চলে

নদীর জলে—পদ্মপাতার জলে

নিজেকে ঢেলে সাজিয়ে নিয়ে মন

সাত সাগরে ঘুরছে আজীবন

খুঁজছে আবার পদ্মপাতায় এসে॥

